
og stør gjeninnføring av kapitalismen. Kampen mot 
borgarer som freistar å ta over statsmakta innanfrå er 
ein viktig del av klassekampen under sosialismen. 

Under sosialismen vil det også vere periodar da klas­
sekampen vert skjerpa, det oppstår store vanskar og 
proletariatet opplever somme atterslag. Alle revolusjo­
nar går gjennom motgangstider. Det har aldri hendt at 
ei ny samfunnsform har fått fotfeste utan mange at-
terslag og mistak. · 

Så lenge det finst klassekamp, trengst det eit kom­
munistisk parti som kan vere leiinga til arbeidarklas­
sen. Partiet må leie proletariatet i kampen for å bryte 
ned restane av kapitalismen, bygge sosialismen og ut­
vikle han vidare fram til det kommunistiske samfun­
net. Partiet må slåst for å halde på leiinga i arbeidar­
klassen ved å bruke politisk diskusjon og overtyding 
og halde fast på einskapsfronten med alle som strir for 
framsteg, ikkje med byråkratiske kampmetodar. Ein 
viktig del av klassekampen under sosialismen vert 
kampen mellom marxisme og revisjonisme innanfor 
kommunistpartiet sjølv , for at partiet skal halde fram 
som arbeidarklassens revolusjonære parti og ikkje bli 
eit borgarleg reaksjonært parti. 

KAPITTEL 30 
Dei første oppgåvene for 
sosialismen i Nor eg 

Kva dei første oppgåvene etter dn revolusjon i Noreg 
vil vere, kan ein ikkje avgjere i detalj. Det vil vere av­
hengig av tilhøva i landet etter revolusjonen. Til dø­
mes vil oppbygginga av sosialismen i eit land som er 
rasert etter ein krig måtte prioritere andre oppgåver 
enn om sosialismen overtar heile produksjonsappara­
tet intakt. Punkta programmet nemner her må bli sett 
i ein slik konkret historisk samanheng. 



a) Skipe ei proletarisk statsmakt 
og eit proletarisk demokrati 

Føresetnaden for at arbeidarklassen kan bygge sosia­
lismen er at han opprettar proletariatets diktatur. 

Etter sigeren i revolusjonen må arbeidarklassen sjå 
til at den gamle utbyttarklassen er avvæpna, og han 
må byrje organiseringa av si eiga statsmakt under vern 
av ein folkehær. 

Sentrale statsorgan må bli sette ned og kontrollerte 
av folkevalde forsamlingar. Røysteretten må bli utvida 
til å gjelde ikkje berre val av delegatar, men også ret- · 
ten til å kalle dei attende og byte dei ut med andre når 
som helst. På same vis må domstolane, leiinga av in­
dustrien, jordbruket, handelen osb. vere under verke­
leg folkevald kontroll. Det arbeidande folket må få 
innsyn i statssaker og høve til å ta meir beinveges del i 
styret av landet. Det må bli innført arbeidarkontroll 
både i staten og i verksemdene. 

Demokratiske masseorganisasjonar, særskilt fag­
rørsla, må spele ei viktig rolle i det sosialistiske demo­
kratiet. Dei må diskutere statssaker, kome med fram­
legg og kritikk og også få høve til å vere med på det 
praktiske arbeidet med å bygge det sosialistiske sam­
funnet. 

Fagforeiningar og andre masseorganisasjonar må 
vere uavhengige av statsorgana. Fagforeiningane må 
ha retten til å slåst for interessene til dei fagorganiser­
te, streikeretten irekna. 

Staten må arbeide for å bryte ned byråkrati og privi­
leg og oppmode til kamp mot leiarar i staten og øko­
nomien dersom dei undertrykker arbeidsfolk. Systemet 
med at leiarar tar del i produktivt arbeid ein del av 
året må bli tillempa. 

Staten må trygge talefridom, prentefridom og orga­
nisasjonsfridom for folket. Diskriminering på grunn 
av rase, nasjonalitet, religion, livssyn, kjønn eller sek­
suell orientering må vere forbode. Kyrkja må haldast 

skild frå staten. Staten må trygge rettstryggleik for fol­
ket og slå ned på kriminalitet. Han må undertrykke 
kontrarevolusjonære som vil gjere opprør mot sosialis­
men. Tilhøvet mellom den sosialistiske staten Noreg 
og den samiske nasjonen må vere ordna på grunnlag 
av prinsippet om nasjonal sjølvråderett og etter den 
frie viljen til samane. (Sjå Samepolitisk program for 
AKP(m-1).) 

b) Trygge Noregs sjølvstende 
og kjempe mot imperialismen 

Sigeren for proletariatet i Noreg kan ikkje tryggast før 
sosialismen har vunne i verdsomfang. Den sosialistiske 
staten må derfor føre ein utanrikspolitikk som vernar 
Noregs nasjonale sjølvstende og gjer Noreg i stand til 
å møte aggresjon frå framande imperialistmakter. Han 
må hevde Noregs integritet og suverenitet over alt ret­
teleg norsk territorium medrekna Svalbard, Jan May­
en, territorialfarvatna og kontinentalsokkelen. 

Regjeringa må seie opp alle avtalar som legg Noreg 
under sterkare imperialistiske land. Han må kaste ut 
alle militæranlegg imperialistmaktene har i Noreg og 
undertrykke imperialistiske spionorganisasjonar i No­
reg. 

Noreg må slutte seg saman med dei som kjempar 
mot undertrykking, stø frigjeringsrørslene mot imperi­
alismen og samarbeide med statar som kjempar mot 
hegemoni. Tilhøva til statar med andre samfunnssy­
stem må ordnast ut frå dei fem prinsippa for fredeleg 
samlivnad. * 
* Dei fem prinsippa for fredeleg samlivnad, utforma på Bandung­
konferansen i 1955: 
- Begge partar må vise vørdnad for suverenitet og territoriell inte­
gritet. 
- Partane nyttar ikkje aggresjon mot kvarandre. 
- Ikkje-innblanding i indre tilhøve. 
- Likestilling og føremon for begge partar. 
- Fredeleg samlivnad. 

Regjeringa må gjere kjend at ho gir avkall på avta­
lar som gir Noreg rett til imperialistisk utbytting i ut­
landet og gir avkall på norsk imperialistisk eigedom i 
utlandet. 

c) Gjere monopola til sosialistisk statseigedom, 
skape planøkonomi 

Den sosialistiske staten må straks gjere ein del av den · 
kapitalistiske eigedomen til sosialistisk statseigedom: 

- Dei store kapitalistiske statsmonopola som finst 
før revolusjonen. 

Bank ar , finansinstitusjonar og forsikringssels-
kap. 

Dei store private monopola (irekna utanlandsk 
imperialistisk eigedom). 

- Selskap som driv med produksjon som er mili­
tært viktig . 

- Industri, gruvedrift og transport som kan vere 
særleg farleg for natur og menneskeleg miljø. 

- Opprette statsmonopol for utanrikshandelen. 
Med dette eig den sosialistiske staten dei domineran­

de selskapa i industri, gruvedrift, bygge- og anleggs­
verksemd, dei store jord- og skogeigedomane som før 
høyrde til godseigarar, dei største verksemdene i trans­
port, dei store reiarlaga, varehuskjedene og heile 
bank- og forsikringssektoren. · 

Med dette vert den norske økonomien grunnleggan­
de sosialistisk, sjølv om det framleis vil finnast ein ka­
pitalistisk sektor ei tid. Staten må bruke ulik taktikk 
overfor ulike kapitalistgrupper frå konfiskasjon til 
oppkjøp og ekspropriasjon med vederlag. Privatkapi­
talistisk verksemd som får halde fram ei tid må bli 
kontrollert av staten og gi tilskot til utviklinga av den 
sosialistiske økonomien. 

Det er eit mål at den småborgarlege eigedomen skal 
bli omlaga til sosialistisk gruppeeigedom, mellom anna 

i jordbruk og fiske . Men det må skje frivillig og over 
lang tid. I den første tida av sosialismen vert det naud­
synt for staten å stø småprodusentane aktivt for å fri 
dei frå den gamle utbyttinga frå monopola og kapital­
interessene i jordbruk og fiske. 

Bygginga av den svære sosialistiske statssektoren 
gjer det mogleg å gjennomføre sosialistisk planøkono­
mi. Produksjonen må styrast ut frå ein statsplan. Sta­
ten må mobilisere massane til å utvikle statsplanen og 
sette han ut i livet ved å legge han ut til demokratisk 
debatt før han vert vedtatt av sentrale statsorgan. 

Planøkonomien må bygge på ein høg grad av relativ 
sjølvforsyning av dei produkta landet treng. Dette vil 
føre med seg stor ettefspurnad etter arbeidskraft. Det 
gjer også at landet står sterkare budd overfor interna­
sjonale økonomiske kriser, boikott-tiltak frå imperia­
listmaktar, krig og liknande. 

d) Arbeide for å oppfylle dei viktigaste 
behova for folk 

Gjennomføringa av sosialistisk planøkonomi gjer det 
mogleg å utvikle produksjonen og etterkvart oppfylle 
fleire og fleire av behova folk har. Med behov meiner 
vi både nødvendig personleg konsum, kollektivt kon­
sum som helsevesen, skolar, offentleg kulturverksemd 
osb., forsvar, tiltak for å verne natur og menneskeleg 
miljø. 

Sosialismen må i første rekke syte for levekåra til 
dei fattigaste delane av folket, sikre arbeid til alle som 
kan arbeide, trygge levekåra for uføre og pensjonistar, 
auke løna til dei lågast lønte og sikre bustad til alle. 

Staten må og nytte delar av dei frigjorte produktiv­
kreftene til ei rask utbygging av helsestell og utdan­
ningsvesen. 

Dei økonomiske og politiske tilhøva må leggast til 
rette for at kvinna skal få spele si rolle i samfunnet på 

lik linje med mannen. Staten må stø kvinna sin kamp 
for verkeleg likestilling. 

Sosialismen må legge tilhøva til rette for vitskap og 
kunst og fremje politikken med å «la hundre blomar 
bløme og hundre tankeretningar kappast» . * 

Sosialismen må bøte på dei store skadane på natur 
og miljø som kapitalismen har gjort seg skuld i, og 
gjere den sosialistiske industrien til eit føredøme i om­
synet til natur og miljø. 

Filleproletarar, kriminelle, prostituerte osb. må få 
oppseding og hjelp, slik at dei kan vende ryggen til 
fortida, arbeide og bli medlemer av samfunnet med sa­
me rettar og plikter som andre. 

Kor raskt det er mogleg å løyse dei ulike oppgåvene, 
heng saman med korleis stoda er i landet etter revolu­
sjonen, om landet er herja av krig, om den gamle hers­
karklassen lukkast med sabotasje osb. Men i alle høve 
vert sosialismen eit samfunn der arbeidsfolk får nytte 
evnene sine og skaparkrafta si på ein måte som kapita­
lismen ikkje tillet. Derfor vil sosialismen føre til opp­
bløming av produksjon og kultur som ikkje noka tid­
legare samfunnsform kan vise maken til. 

KAPITTEL 31 
Utviklinga av sosialismen til kommunismen 

Det endelege målet for AKP(m-1) er ikkje eit sosiali­
stisk samfunn, men eit klasselaust, kommunistisk sam~ 
funn. 

Under sosialismen blir proletariatet og folket herrar 
over statsleiinga og produktivkreftene. Dette gjer det 

• Mao: «Om den riktige behandlinga av motsigelser i folket » (1957), 
i Verker i utvalg , b. 5, Oktober 1977, s. 420. 

mogleg for fleirtalet av arbeidande menneske å avgjere 
utviklinga av menneskesamfunnet. 

«Først frå den stunda vil menneska skape si eiga hi­
storie på fullt medvete vis, først da vil dei samfunns­
messige årsakene som menneska set i rørsle i hovudsak 
og i stadig veksande mon også få dei verknadene men­
neska sjølv sik tar inn mot.» (Engels)* 

Derfor er sosialismen «den første fasen i kommunis­
men» (Lenin).** 

Men sosialismen er enno ikkje fullt utvikla kommu­
nisme. Framleis finst det enno mange restar frå kapita­
lismen. Det finst klassar og eit statsapparat. Fordi pro­
duksjonen enno er avgrensa, blir det naudsynt å forde­
le produktet etter prinsippet «frå ein kvar etter evne -
til ein kvar etter arbeid.» Det vil enn o lenge finnast 
privateigedom og gruppeeigedom, ein marknad og ei 
kapitalistisk omverd. Det vil finnast restar av borgar­
leg byråkrati og vere motsetnader mellom dei som sty­
rer og det store fleirtalet i stat og produksjon. Det vil 
finnast restar av kvinneundertrykking. Det vil vere 
motsetnader mellom åndsarbeid og kroppsarbeid og 
mellom by og land. Det vil vere motsetnader meliom 
nasjonar og statar. Restar av borgarleg ideologi vil 
halde fram i kulturen, i vanane og i tenkinga. 

Først når alt dette er overvunne, har menneskesam­
funnet nådd det utviklingsnivået som gjer det rett å 
kalle det fullt utvikla kommunisme. Sosialismen er 
overgangssamjunnet mellom kapitalismen og den fullt 
utvikla kommunismen, «perioden da det eine samfun­
net blir endr;1 revolusjonært til det andre» (Marx).*** 

• Engels: <<Anti-Diihring» (1877178), i Marx/ Engels Werke, b. 20, 
Berlin 1975, s. 264. 
•• Lenin: << Staten og revolusjonen>> (1917), i Utvalgte verker i 12 
bind, b. 8, Oktober 1976, s. 113. 

••• Marx:<<Kritikken av Gotha-programmet» (1875), Oktober 1977, 
s. 26. 

Denne overgangstida vil ta fleire generasjonar. Det 
kjem av at utviklinga av eit fullt ut kommunistisk sam­
funn krev føresetnader som ikkje finst på jorda i dag, 
og som ikkje vil oppstå på lang tid enno. 

Det krev at arbeidarklassen får makta i alle land i 
verda, gjer slutt på all imperialisme og all nasjonal un­
derkuing. 

Vidare krev det ei svær utvikling av den samfunns­
messige produksjonen, som gjer det mogleg å endre 
menneska sitt forhold til arbeidet, den samfunnsmessi­
ge arbeidsdelinga og fordelinga, slik at det blir annleis 
enn både kapitalismen og sosialismen: 

«I ein høgare fase av det kommunistiske samfunnet, 
når den kuande underordninga av individa under ar­
beidsdelinga er blitt borte, og dermed også motsetna­
den mellom åndsarbeid og kroppsarbeid, etter at ar­
beidet ikkje berre er eit middel til å halde livet oppe, 
men sjølv er blitt det viktigaste livsbehovet, og etter at 
også produktivkreftene har vakse side om side med at 
individa har utvikla seg allsidig og alle kjeldene til den 
felles rikdomen flyt meir rikeleg - først da kan den 
tronge horisonten til den borgarlege retten overskri­
dast heilt, først da kan samfunnet skrive på fanene 
sine: "Frå ein kvar etter evner, til ein kvar etter 
behov!"» (Marx)* 

Vidare krev det at det store fleirtalet i samfunnet 
sjølv evnar å organisere og leie produksjonen og kon­
troJlere det vesle mindretalet av utbyttarar og reaksjo­
nære. «Di meir demokratisk den staten vert som er 
sett saman av dei væpna arbeidarane, og som "ikkje 
lenger er ein stat i rette . tydinga av ordet'', di snøggare 
tek kvar form for stat til å visne bort. - For når alle 
har lært å administrere, og verkeleg administrerer pro­
duksjonen i samfunnet sjølvstendig, fører sjølvstendig 
ettersyn og kontroll over snyltarane, rikmannssønene, 

*Marx: Same verk , s. 19. 

111 



svindlarane og andre "vaktarar av dei kapitalistiske 
tradisjonane", da er det nøydd til å verte så u tru leg 
vanskeleg å kome seg unna slikt folkeleg ettersyn og 
kontroll . .. at det naudsynte i å halde seg til enkle, 
grunnleggande reglar i fellesskapen temmeleg snart vil 
verte ein vane. - Da vil dei dørene verte opna på vidt 
gap som fører over frå den første fasen i det kommu­
nistiske samfunnet til den høgare, og med det til at sta­
ten visnar fullstendig bort. » (Lenin)* 

Proletariatet kan berre skape desse føresetnadene 
gjennom mange år med klassekamp. Derfor sa Lenin 
om tida under sosialismen at ho er «ein hardnakka 
strid, ein blodig og ublodig, valdeleg og fredeleg, mili­
tær og økonomisk, pedagogisk og administrativ strid 
mot kreftene og tradisjonane frå det gamle samfun­
net.»** 

Arbeidarklassen og det arbeidande folket må kjem­
pe i mange år med å utvikle produksjonen, styrke 
arbeidarkontrollen og det sosialistiske demokratiet, 
endre arbeidsdelinga, utvide sosialistisk eigedom og 
avgrense borgarleg rett i fordelinga. Dette kan berre 
skje steg for steg og ettersom utviklinga av økonomien 
og produksjonen legg grunnlag for det. 

lkkje noko av dette vil'gå av seg sjølv. Det vil krevje 
kamp både mot den borgarlege reaksjonen og mot 
grupper og lag innanfor folket sjølv som ser interesse­
ne sine tente med å bli ståande på eit særskilt nivå i 
den' sosialistiske utviklinga og ikkje gå vidare til det 
neste. Vegen er ikkje godt kjend enno, og det kjem til 
å bli gjort mange feil. Samstundes som proletariatet 
leier folket i kampen for å omskape verda, må proleta-

. ria tet lære å omskape seg sjølv. 

* Lenin : << Staten og revolusjonen>> (1917), i Utvalgte verker i 12 
bind, b. 8, Oktober 1978, s. 124. 
**Lenin: <<"Venstre"-kommunismen- en barnesj ukdom >> (1920) , i 
Utvalgte verker i 12 bind, b. Il, Oktober 1976, s. 123. 

Utviklinga av menneskesamfunnet kjem ikkje til å 
ta slutt med det. Det kjem framleis til å finnast mot­
setnader mellom menneska, rett vil kjempe mot urett 
og gamalt mot nytt. Men menneska vil leve og arbeide 
saman utan å undertrykke kvarandre, fordeling vil 
skje etter kva folk treng og ikkje ved hjelp av pengar 
og , ein marknad, arbeid vil bli ei kjelde til lykke og 
utvikling og ikkje noko som trælbind eit fleirtal på 
jorda. 

Det siste og største målet til AKP(m-1) er å føre den­
ne tida nærmare. 



DEL VII 

Arbeidarklassens 
kommunistiske parti 

KAPITTEL 32 
Kva er AKP(m-1)? 

a) AKP(m-1) vil leie kampen for revolusjonen 

Arbeidarklassen kan ikkje nøye seg med å vente pas­
sivt på at kapitalismen skal ramle saman. For at sosia­
lismen skal bli oppretta, må arbeidark lassen sjølv 
handle medvete og med sterk vilje, for å ta makta og 
byrje å omdanne samfunnet. 

Dette krev at arbeidarklassen har ein eigen politisk 
organisasjon som kan leie kampen for revolusjonen. 
AKP (m-1) er skipa for å fylle denne oppgåva. 
AKP(m-1) vil ta opp i seg dei mest medvetne revolusjo­
nære frå arbeidarklassen og andre klassar, dei som 
klårast ser dei langsiktige måla til proletariatet, og som 
vil bruke livet sitt til å kjempe for kommunismen. Des­
se mest målmedvetne vil arbeide for å samle heile 
arbeidarklassen og heile det arbeidande folket til ei fe l­
les kraft som kan ta makta frå borgarskapet i Noreg . 

AKP(m-1) er beraren av den revolusjonære teorien 
til arbeidarklassen. AKP(m-1) knyttar marxismen­
leninismen-Mao Zedongs tenking saman med eigne 
analysar for å rettleie kampen for sosialisme i Noreg. 

AKP(m-1) bygger på den proletariske internasjona­
lismen . Om arbeidsfolk i heile verda skal frigjere seg, 
må folka i alle land stø kvarandre. Partiet kjempar 
mot sjåvinisme og rasisme i Noreg. AKP(m-1) stør ar-

beidarar i kamp, frigjeringsrørsler, undertrykte land, 
revolusjonar og revolusjonære statar i heile verda. 

AKP(m-l) er ein del av den kommunistiske verds­
rørsla. Vi lærer av Paris-kommunen, Oktober-revolu­
sjonen i Russland, den kinesiske revolusjonen og an­
dre viktige røynsler frå den kommunistiske verdsrørs­
la. AKP( m-l) søker kontakt med . dei mest målmedvet­
ne av dei revolusjonære i verda, dei verkelege marxist­
leninistiske partia og organisasjonane. AKP(m-l) stør 
dei og lærer av dei. 

AKP(m-1) er eit sjølvstendig proletarisk parti i No­
reg. Berre kommunistane og arbeidsfolk i Noreg kan 
utvikle ei linje som er rett for sosialismen her. AKP 
(m-l) korkje kan eller vil lage nokon kopi av det som 
er gjort i andre land. Dei russiske sosialimperialistane 
har gjort mange tidlegare kommunistparti til femteko­
lonnar for seg. Dette er ei svært alvorleg røynsle. Det 
syner at ingen andre enn partiet sjølv må avgjere poli­
tikken til AKP(m-1). I den kommunistiske verdsrørsla 
må alle verkelege marxist-leninistiske parti stå på like 
fot. AKP(m-l) må aldri underordne seg noka utan­
landsk makt, men må alltid vere ein reiskap for ar­
beidsfolk i Noreg. 

AKP(m-l) vart stifta i 1973 som eit lite og urøynt 
parti. Å utvikle det til eit røynt parti som har støtte frå 
store delar av arbeidarklassen og folket går ikkje av 
seg sjølv. Det krev lang og hard kamp. AKP(m-l) må 
arbeide i mange år for å knytte band til massane av 
arbeidsfolk for å lære og vinne støtte. Berre det kan 
gjere AKP(m-l) til ein sterk reiskap for arbeidarklassen 
i Noreg. 

b) Kommunistpartiet trengst så lenge 
det finst klassekamp 

Leiinga som kommunistpartiet og den kommunistiske 
teorien gir, trengst i klassekampen under kapitalismen, 

i den sosialistiske revolusjonen og under kampen for å 
utvikle det sosialistiske samfunnet fram til kommunis­
men. 

For det første trengst kommunistpartiet under kapi­
talismen, fordi berre eit parti som bygger på marxis­
men-leninismen kan vere ein verkeleg fortropp i den 
økonomiske, politiske og teoretiske kampeq som er 
naudsynt for å førebu arbeidarklassen og folket på re­
volusjonen. Berre eit slikt parti kan vere ei verkeleg 
leiing for allsidig klassekamp under dei mest skiftande 
tilhøve. 

For det andre trengst kommunistpartiet under ein 
revolusjonær situasjon for å leie den væpna revolusjo­
nen som det arbeidande folket må gjennomføre for å 
ta statsmakta frå kapitalistane. 

For det tredje trengst kommunistpartiet når den so­
sialistiske revolusjonen har vunne den første sigeren 
over borgarskapet og har oppretta proletariatets dikta­
tur. Striden for å føre klassekampen vidare til kommu­
nismen kan berre sigre om han er leidd av eit parti som 
har ein teori og ei forståing for vegen vidare, eit parti 
som bygger på marxismen-leninismen-Mao Zedongs 
tenking. 

AKP(m-1) er det einaste partiet i Noreg som har eit 
slikt strategisk mål og det einaste partiet som bygger 
på ein teori som gjer det mogleg å nå dette målet. Det 
er derfor viktig for proletariatet at partiet vert styrka 
og best mogleg skikka til å løyse desse oppgåvene. 

KAPITTEL 33 
Korleis arbeider AKP(m-1)? 

a) Eit parti av ein ny type 

AKP(m-1) ski! seg grunnleggande frå alle andre norske 

politiske parti. Dei er organiserte for å vinne makt un­
der kapitalismen. Dei godtar kapitalismen og er opp­
retta for å vere med i spelet om taburettar og bein i 
den borgarlege staten. AKP(m-1) er oppretta for å leie 
kampen for å styrte kapitalismen. Dette skiljet syner 
seg i ulik politisk linje, arbeidsmåte og organisasjon. 
Dette kallar Lenin eit parti av ny type. 

b) Partiet må gå i brodden 

AKP(m-1) vil leie klassekampen både på kort og lang 
sikt. Det stiller store krav til partiet og medlemene. 

Lenin kalte kommunistpartiet for generalstaben til 
arbeidarklassen. Skal AKP(m-1) makte den oppgåva, 
må det stille store krav til seg sjølv og utvikle den 
kommunistiske teorien som gir retningslinjer for den 
langsiktige kampen og riktig politikk for den daglege 
klassekampen. For å leie må AKP(m-1) evne å overty­
de arbeidsfolk om at partiet kjem med fornuftige 
framle6g som tener interessene deira i praksis. 
AKP(m-1) må ha svært nære band til heile arbeidar­
klassen og det arbeidande folket. Revolusjonære arbei­
darar må vere ryggraden i partiorganisasjonen, og 
kommunistar frå alle viktige klassar og lag i det arbei­
dande folket må vere medlemer. 

Partiet må og stille krav til dei einskilde medlemene. 
Medlemene har ulike evner og krefter. Men dei må 
jobbe etter beste evne og lære av feila sine. Dei må set­
te interessene til arbeidarklassen fremst og arbeide 
hardt for å bli dyktige kommunistiske politikarar. 
Medlemene må ve re villige til å gi personlege offer. 
Partiet må aldri bli ein stad der folk går inn for å vin­
ne rikdom, prestisje, fordelar eller makt. Medlemene 
må vere revolusjonære klassekjemparar. Det er dette 
vi meiner med å seie at AKP(m-1) må vere eit parti av 
leia rar. 

AKP(m-1) må leie ved at partiet sjølv går i brodden. 

Det må vere tidleg ute med å stille riktige parolar og 
sjølv vise gjennom hardt arbeid kva som er rette vegen 
å gå. Arbeidsfolk må sjå at AKP(m-1) tar dei tyngste 
børene og er der striden er hardast. 

AKP(m-1) har berre ein liten del av arbeidarklassen 
og arbeidsfolk som medlemec AKP(m-1) aleine kan ik­
kje vinne store kampar mot borgarskapet. AKP(m-1) 
må kjempe for å bli den leiande politiske krafta i 
arbeidarklassen . Det må kjempe for at politikken til 
AKP(m-1) vert politikken til arbeidsfolk. 

c) Teoretisk arbeid og politisk diskusjon 

Ei rett politisk linje for sosialismen i Noreg kan ikkje 
bli utvikla berre av eit fåtal leiarac Det krev at partiet 
organiserer vitskapleg arbeid, studieverksemd og dis­
kusjon. AKP(m-1) må søke sanninga frå fakta. 

Partiet må organisere medlemene til å studere 
marxismen-leninismen-Mao Zedongs tenking, verds­
historia, Noregs-historia og det norske samfunnet i 
dag. Denne studieverksemda må knyttast saman med 
praksis i klassekampen, for å sjå kva for teoriar som 
syner seg å halde i praksis. Partiet må sjølv utvikle den 
marxist-leninistiske teorien på grunnlag av dei røynsle­
ne det gjer i klassekampen i Noreg. 

AKP(m-1) må oppmode til kritisk tenking og debatt 
i og utanfor partiet. Spørsmål må ikkje avgjerast før 
fakta er skaffa fram, analyserte og diskuterte. Det er 
gale å uttale seg skråsikkert om saker partiet ikkje har 
røynsler om. Partiet må vedgå når det har tatt feil, og 
skifte linje når undersøkingar gir grunnlag for det. 

AKP(m-1) må konsentrere undersøkingane sine på 
område som har mykje å seie for linjene for klasse­
kampen. Partiet må utvikle seg til ein intellektuell au­
toritet i kraft av kunnskapen som finst samla deL Men 
det er ikkje noka oppgåve for AKP(m-1) å gjere seg til 

øvste autoritet i alle spørsmål til dømes når det gjeld 
vitskap og kunst. 

AKP(m-1) må bli ein bra arbeidsplass for vitskapleg 
og intellektuelt arbeid. Det krev at partiet lærer av og 
nyttar kunnskapane til arbeidsfolk og intellektuelle i 
og utanfor partiet. Partiet kan også lære av folk som 
ikkje er samde med oss. 

d) Masselinja 

For å utvikle ei rett politisk linje og vinne støtte for ho 
blant arbeidsfolk, arbeider AKP(m-1) etter masselinja. 
Teorien for den er i første rekke utvikla av Mao. 

Masselinja bygger på at «folket og berre folket er 
driv krafta i verdshistoria» (Mao).* Partiet u tvi klar 
politikken sin ved å bruke metoden frå massane til 
massane. 

AKP(m-1) treng å lære av arbeidsfolk utanfor par­
tiet, ta greie på dei røynslene, ønskja og behova dei 
har. Partiet må samanfatte desse kunnskapane og bru­
ke dei til å lage politiske linjer som partiet går tilbake 
til massane av arbeidsfolk med. Dette må gjerast opp­
att og oppatt i ein uendeleg spiral. Dette er å arbeide 
etter den marxistiske erkjenningsteorien. Rette tankar 
oppstår ikkje i hovudet på folk atskilt frå røyndomen, 
dei vert til og vert prøvde i praksis. 

For å følgje masselinja må AKP(m-1) ha djupe røter 
i massane. AKP(m-1) må leve med i arbeidsfolks liv, 
lære av dei og ha vørdnad for dei. Sjølvsagt kan mas­
sane og ta feil. Men AKP(m-1) må undersøke årsakene 
til det og gå mot slike feil på ein måte som bygger på 
vørdnad for dei ærlege menneska som har dei. 
AKP(m-1) må sameine seg med og utvikle alle gode 
straumdrag i masserørsla, og nytte dei til å drive atten-

* Mao: <<Om koali sjonsregjeringa» (1945), i Verker i urva/g, b. 3, 
Oktober 1979, s. 198. 

de range idear. Sosialdemokratiske og revisjonistiske 
leiarar som ser partitoppane som heltar og vanlege 
folk som uvitande brikker og «røystekveg», må bru­
kast som negative føredøme for AKP(m-1). Medleme­
ne og leiarane i AKP(m-1) må leve som arbeidsfolk og 
aldri skilje seg frå dei arbeidande massane. 

AKP(m-1) tar avstand frå ein negativ tradisjon i den 
kommunistiske verdsrørsla som går ut på ukritisk å 
framheve spesielle einskildpersonar i partileiinga. 
AKP(m-1) vil arbeide for ein nøktern, folkeleg og små­
låten stil i partiet. 

e) AKP(m-1) og masseorganisasjonane 

For å frigjere seg må det arbeidande folket organisere 
seg. Så lenge arbeidarane står mot klassefienden som 
einskildpersonar eller smågrupper, står dei veikt. Dei 
kan berre sigre ved å slutte seg saman i organisasjonar. 

AKP(m-1) er ein organisasjon av dei mest målmed­
vetne og kampvillige, og kan derfor berre femne om 
ein liten del av det arbeidande folket. Men dette er ik­
kje nok i seg sjølv. Arbeidsfolk treng masseorganisa­
sjonar som kan samle det store fleirtalet. AKP(m-1) 
må arbeide for at folket skaper så store masseorgani­
sasjonar som mogleg. Dei viktigaste av desse masseor­
ganisasjonane no er fagforeiningane, men det er og 
naudsynt med mange organisasjonar for mange andre 
grupper og med andre formål. 

I Noreg er leiarskapet i mange store masseorganisa­
sjonar i hendene på borgarskapet, som vil bruke dei til 
klassesamarbeid. AKP(m-1) slåst for at masseorganisa­
sjonane skal tene interessene til medlernene. Dette kan 
berre skje når det er verkeleg demokrati der medleme­
ne i organisasjonen har makta. 

AKP(m-1) arbeider for å vinne oppslutning om poli­
tikken sin på grunnlag av demokratiet i masseorgani­
sasjonane, og tar avstand frå intrigar og kuppmeto-

